
SECTOR-Podrška organizacijama civilnog društva iz oblasti zaštite okoliša u jugoistočnoj Evropi
Obavijest o evaluaciji punih projektnih prijedloga
Zahvaljujemo se svim organizacijama civilnog društva (OCD) koji su iskazali interes i prijavili svoje projektne prijedloge na drugi krug/konkurs tzv. SECTOR grantova, finansiranih od strane Švedske agencije za međunarodni razvoj (Sida), a uz tehničku podrsku Ureda REC-a u BiH. 

 

Podsjećamo da se konkurs sastojao od dvije faze, pisanje koncepta/ideje projekta i pripreme punog projektnog prijedloga. Prva faza selekcije koncepata je završena u novembru 2007. godine. Od 53 razmatranih koncepata prijedloga projekata, odabrano je 19, koji su stekli pravo prelaska u drugu fazu pripreme punog projektnog prijedloga, po tačno definiranim kriterijima. Za one organizacije čiji su projekti prešli u drugu fazu, organiziran je jednodnevni trening (27. 12. 2007.), na kojem su bili informisani o procesu aplikacije, pripremi punog projektnog prijedloga te su dobili preporuke za dalju razradu projekta itd.

Organizacije su imale mjesec dana da pripreme puni projektni prijedlog prema SECTOR smjernicama. 

SASTANAK KOMISIJE 
Sastanak Lokalnog savjetodavnog odbora (Local Advisory Board – LAB), odnosno komisije održan je 25. februara 2008. godine u uredu REC-a u Sarajevu.  

Članovi komisije su:

1. Gdin. Dragan Nikolić, dipl. ing. zaštite životne sredine (Depot - Regionalna deponija Bana Luka)  

2. Gđa. Dragana Selmanagić, dipl. ing. građ., (NVO Centar za okolišno održivi razvoj, Sarajevo) 

3. Gdin. Almir Prljača, dipl. ing. građ./hidro. (Federalno ministarstvo poljoprivrede, vodoprivrede i šumarstva)

Pored kriterija SECTOR grant programa, selekcija projekata se vršila i na osnovu njihovog kvaliteta, stepena izvodljivosti, uključenih relevantnih partnera, medija, kao i potencijalnog uticaja na okoliš na nacionalnom nivou. 

Kriteriji SECTOR grant programa: 

	Uticaj projekta:

· Ciljeve i rezultate je moguće ostvariti, i moguće ih je postići u okviru projekta sa dostupnom količinom sredstava. Prijedlog objašnjava kako će očekivani rezultati doprinijeti postizanju ukupnog cilja ovog programa grantova. 

· Plan implementacije vodi održivim, dugoročnim rezultatima čiji uticaj korisnici mogu osjetiti nakon što projekat bude završen. Dodatne aktivnosti se planiraju i objašnjavaju. 

· Pozitivni uticaji na okoliš kroz mjerljive pokazatelje (indikatore) vode dostižnim i dugoročnim rezultatima. Jasno su naznačeni i socijalni i ekonomski uticaji na korisnike.

· Projekat vodi vidljivom napretku u „kvaliteti života“ u urbanim područjima. Predstavljena su poboljšanja vezana za okoliš, zdravlje, socijalne i ekonomske aspekte u ciljnim područjima.

Pristup i metodologija OCD-a:

· Projekat je izrađen u skladu sa principima održivog razvoja kroz integraciju stubova održivosti (okolišnih, socijalnih i ekonomskih).

· Projekat slijedi inkluzivan pristup u razvoju i implementaciji uključivanjem u razvoj i implementaciju projekta širokog spektra interesnih strana koje će osjetiti njegov uticaj; iniciranjem i/ili unaprjeđenjem dijaloga sa vlastima i drugim OCD-ima; zahtjevanjem otvorenosti pri formuliranju politike i transparentnosti procesa donošenja odluka u koji su uključene relevantne interesne strane i koji uključuje javne rasprave sa predstavnicima vlasti. 

· Projekat uzima u obzir potrebe zajednice. Zajednica dobija potrebne informacije o projektu i njeno učešće u izradi i implementaciji projekta je jasno naznačeno. Projektom je osigurano da su rezultati istog poznati i ocijenjeni od strane zajednice?

· Projekat jasno ukazuje na to da uključene organizacije slijede pristup koji uzima u obzir i poštivanje ljudskih prava, jer projekat promovira jednakost spolova, multikulturalnu/multietničku zastupljenost te učešće i zaštitu prava manjina onoliko koliko je to moguće, jer su žene i pripadnici različitih etničkih grupa zastupljeni u samom projektu. Uzimanje u obzir drugih prava, kao što su ona vezana za dob i invaliditet može pozitivno uticati na evaluaciju prijedloga.

Suradnja (zainteresirane strane):

· Treba ukazati na izvodljivost saradnje. Zainteresirane strane dijele odgovornost za implementaciju projekta na adekvatan, jasan i pošten način. 

· Projekt podržava umrežavanje relevantnih zainteresiranih strana i lokalnih zajednica. 

· Projekt ukazuje na dugoročnu suradnju uspostavljenu tokom projekta. Osigurana je uključenost i obaveza odgovarajućih zainteresiranih strana, koje su dostavile izjave o podršci/spremnosti na suradnju. Pored toga, jasno su definirana uloga/očekivanja ključnih zainteresiranih strana, koje će imati koristi od svoje uključenosti u različite projektne aktivnosti.

· Projekt podržava partnerstva između različitih etničkih grupa, te ukazuje na njihovu važnu ulogu, odnosno na njihov utjecaj i korist za projekat.

Kvalitet projektnog prijedloga:
· Postoji razuman i realan akcioni plan. Akcioni plan ukazuje na logični slijed aktivnosti, sa jasnim vremenskim okvirom, te definira ulogu zainteresiranih strana.

· Budžet je opravdan, te jasno razrađen za svaku aktivnost posebno. Cjelokupni budžet prati budžetske linije REC obrasca. Ograničenja data u smjernicama su u potpunosti ispoštovana. 

Sposobnost i održivost organizacije:

· Osoblje je iskusno i sposobno. Biografije relevantnog osoblja ukazuju na traženu sposobnost i iskustvo. 
· Na raspolaganju su odgovarajuća infrastruktura (posjedovanje kancelarije i potrebne opreme).

· Projekat se zasniva i podržava dalji razvoj organizacije u budućnosti. 


Od razmatranih 19 projekata, komisija je putem konsenzusa i srednjih ocjena odobrila 10 projekata, u ukupnom iznosu od 90.000 EUR. Implementacija odobrenih projekata trajat će od juna 2008. do maja 2009. godine.
Potpisivanje Sporazuma o dodjeli sredstava između OCD-a i REC-a BiH biće održano u prvoj sedmici juna u Sarajevu.  

OCD-e čiji projekti nisu odobreni, ohrabrujemo da se prijave na slijedeći SECTOR konkurs koji će biti objavljen u julu 2008. godine na REC BiH web stranici i u sredstvima javnog informisanja (Nezavisne novine i Dnevni avaz). 
   

Zahvaljujemo se svim aplikantima, bh. OCD -ima na iskazanom interesu na teme: urbanog okoliša i urbanog održivog razvoja.

 

 

Odjel za saradnju sa OCD/NVO 

REC BiH 
Sarajevo, 28. maj 2008. godine

